
Ratikrita Shambhu Stuti

ರತಿಕೃತಾ ಶಂಭುಸ್ತುತಿಃ

ರತಿರುವಾಚ .

ನಮಾಮಿ ದೇವಂ ಗಿರಿಜಾಸಹಾಯಂ ವೃಷಧ್ವಜಂ ಭಾಲವಿಲೋಚನಂ ಚ.

ಯಃ ಪಾತಿ ಲೋಕಾನ್ ಖಲು ಸತ್ತ್ವಯುಕ್ತೋ ನಿರ್ಮಾತಿ ಲೋಕಾನ್ ರಜಸಾ
ಗುಣೇನ .. 5..

ಯಃ ಸ್ವೇಚ್ಛಯಾ ಸಂಹರತೇಽಖಿಲೇಶೋ ಜಗತ್ ತಮೋವಿಷ್ಟತನುರ್ಮಹೇಶಃ .
ಯೋ ನುಃ ಕಪಾಲಂ ವಹತೇ ಜನಾನಾಂ ಭಿಕ್ಷಾಶನಃ ಪೂರಯತೇಽಖಿಲಾರ್ಥಾನ್ ..

6..

ದೀನಾನುಕಂಪೀ ಭಗವಾನ್ಮಹೇಶೋ ಗತಪ್ರಿಯಾಯಾಃ ಶರಣಂ ಮಮಾಸ್ತಾಂ .

ಕರ್ತುಂ ತಥಾಽಕರ್ತುಮದೀನಸತ್ತ್ವಃ ಶಕ್ರೋಽನ್ಯಥಾ ಕರ್ತುಮಪೀಹ ದೇವಃ .. 7..
ಸ ಮೇ ವಿಧತ್ತಾಂ ಶರಣಂ ಗತಾಯಾ ಸೌಭಾಗ್ಯಮುಚ್ಚೈರ್ಮೃತಜೀವನೇನ .

ನೋ ಚೇದಹಂ ಪ್ರಾಣವಿಸರ್ಜನೇನಯಶಃ ಕರಿಷ್ಯೇ ವಿಪರೀತಮೀಶ .. 8..

ಬ್ರಹ್ಮೋವಾಚ .

ಏವಂ ತಯಾ ಸ್ತುತಃ ಶಂಭುಃ ಪ್ರಸನ್ನಸ್ತಾಮಥಾಬ್ರವೀತ್ .

ಶಂಭುರುವಾಚ .

ವರಂ ವೃಣು ಮಹಾಭಾಗೇ ಕಾಮಪತ್ನಿ ! ಶುಭಾನನೇ .. 9..

ದದಾಮಿ ತುಷ್ಟಃ ಸ್ತೋತ್ರೇಣ ಸರ್ವಾನ್ ಕಾಮಾನ್ ಹೃದಿ ಸ್ಥಿತಾನ್ .

ಇತ್ಥಂ ಶಿವವಚಃ ಶ್ರುತ್ವಾ ರತಿರ್ಹೃಷ್ಟಾ ಪ್ರಣಮ್ಯ ತಂ .. 10..

ಸೌಭಾಗ್ಯಕಾಮಾ ತಂ ದೇವಂ ನಿಜಗಾದ ಭೃಶಾತುರಾ .

ರತಿರುವಾಚ .

ಸ್ವಾಮಿನ್ !ಯದಿ ಪ್ರಸನ್ನಶ್ಚೇಚ್ಛೃಣು ಮೇ ಪರಮಂ ವಚಃ .. 11..
ರಸಾಯಾಂ ದಿವಿ ಭೂಮೌ ವಾ ಕಾಂತಾಃ ಸ್ಯುಃ ಕಾಮಿನೀಗುಣಾಃ .
ಮಮಲಾವಣ್ಯಲೇಶೋ ನ ತೇಷು ಕ್ವಾಽಪಿ ತ್ರಿಲೋಚನ ! .. 12..

ಮಾಂ ದೃಷ್ಟ್ವಾ ಮುಮುಚುಃ ಶಕ್ರಮುಖ್ಯಾ ವೀರ್ಯಮಪತ್ರಪಾಃ .
ತತೋ ಮೇ ಮಹತೀ ಲಜ್ಜಾ ಜಾತಾ ಮೇ ತಾಮಪಾಕುರು .. 13..

ಲಾವಣ್ಯಂ ಚ ವೃಥಾ ಜಾತಂ ವಿನಾ ಕಾಮೇನ ಶಂಕರ .

ಅಯಶೋ ದಹತೇ ಮಹ್ಯಂ ರತಿಃ ಸಾ ವಿಧೇವತಿ ಚ .. 14..

ರತಿಕೃತಾ ಶಂಭುಸ್ತುತಿಃ

ಭರ್ತುದಾನೇನ ದೇವೇಶ !ಮಾಂ ಜೀವಯ ದಯಾನಿಧೇ ! .

ಏವಂ ತಯಾ ಪ್ರಾಥಿತೋಽಸೌ ಶಂಕರೋ ಲೋಕಶಂಕರಃ .. 15..
ಉವಾಚ ಶ್ಲಕ್ಷ್ಣಯಾ ವಾಚಾ ಹರ್ಷಯನ್ ಕಾಮಯೋಷಿತಂ .

ಶಿವಉವಾಚ .

ಚಿಂತಾ ಮಾಂ ಕುರು ಕಲ್ಯಾಣಿ !ನ ಲಜ್ಜಾಂ ಕರ್ತುಮರ್ಹಸಿ .. 16..

ಸ್ಮೃತಮಾತ್ರಸ್ತ್ವಯಾ ಬಾಲೇ ಕಾಮಃ ಸ್ಯಾದ್ ದೃಷ್ಟಿಗೋಚರಃ .
ಮನಸಾ ಚಿಂತಿತೋ ವಾಪಿ ಮನೋಭೂರಿತಿ ಸಂಜ್ಞಿತಃ .. 17..
ಪೂರಯಿಷ್ಯತಿ ತೇ ಕಾಮಾನ್ಮಾನ್ಯಾ ತ್ವಂ ಚಭವಿಷ್ಯಸಿ .

ವಿಷ್ಣೋಃ ಸಕಾಶಾದುತ್ಪತ್ತಿಂ ರಮಾಯಾಂ ಪ್ರಾಪ್ಸ್ಯತೇ ಯದಾ .. 18..

ಭರ್ತಾ ತವ ಜನೇ ಖ್ಯಾತೋ ನಾಮ್ನಾ ಪ್ರದ್ಯುಮ್ನಸಂಜ್ಞಿತಃ .
ಭವಿಷ್ಯತಿ ಮಹಾಭಾಗೇ ! ಗಚ್ಛೇದಾನೀಂ ನಿಜಾಲಯಂ .. 19..

ಸಾಽಽಗತಾ ಶಿವವಾಕ್ಯೇನ ಮಂದಿರಂ ಭೃಶಸುಂದರಂ .

ಸಸ್ಮಾರ ತಂ ಪತಿಂ ಸಾ ತು ಪುರೋಽನಂಗಃ ಸಮಾಯಯೌ .. 20..

ಈಶ್ವರೇಚ್ಛಾವಶಾತ್ ತಸ್ಯಾಃ ಪ್ರತ್ಯಕ್ಷಂ ಸಮಜಾಯತ .

ಇತಿಶ್ಚಾಶ್ಚರ್ಯಯುಕ್ತಾ ಸಾ ಜಹೃಷೇ ಪತಿನಾ ಸಹ .. 21..

ಇತಿ ರತಿಕೃತಾ ಶಂಭುಸ್ತುತಿಃ ಸಂಪೂರ್ಣಾ ..

- .. ಶ್ರೀಗಣೇಶಪುರಾಣಂ ಉಪಾಸನಾ (ಪೂರ್ವ)ಖಂಡ .ಅಧ್ಯಾಯ 88 . 1.88 5-21..

